
Қазақстанда үшінші Халықаралық инвесторлар апталығы өтті 

 

Нұр-Сұлтан, Қазақстан – 2020 жылғы 5-9 қазан аралығында Қазақстанда Виртуалды 

Халықаралық инвесторлар апталығы өтті. 

 

Іс-шараның негізгі бағыттары – қаржылық қызметтерді тұтынушыларды қорғау және 

инвестициялау негіздері туралы хабардар ету. Ұйымдастырушысы «Астана» 

халықаралық қаржы орталығының (АХҚО) Қаржылық қызметтерді реттеу 

жөніндегі комитеті (АФСА) болып табылады. Бірлесіп ұйымдастырушылар – АХҚО 

Әкімшілігі, AIX, АХҚО-ның Біліктілікті арттыру бюросы және Финтех Хабы. 

Халықаралық инвесторлар апталығы жыл сайын әлемнің 80 елінің қаржылық 

реттеушілерімен Халықаралық бағалы қағаздар комиссиялары ұйымының (IOSCO) 

қолдауымен өткізіледі. IOSCO бағалы қағаздар нарығында жоғары стандарттарды 

сақтауды әзірлейді, енгізеді және бақылайды. Бұл стандарттар ең алдымен ашық 

нарықтарды құруға, инвесторларды қорғауға және тәуекелдерді шектеуге бағытталған. 

IOSCO мүшелері  – бұл бағалы қағазда нарығының 95%-ы. Инвесторларды қорғау, 

нарықтардың ашықтығын және олардың тиімділігін қамтамасыз ету, жүйелік 

тәуекелдерді азайту IOSCO алдында тұрған негізгі міндеттер болып табылады. IOSCO 

мүшелері нарықтың жосықсыз қатысушылары, алаяқтық схемаларға қатысқан / 

қаржылық қызмет көрсетуге уәкілетті емес тұлғалар туралы үнемі ақпарат алмасады. 

Халықаралық инвесторлар апталығын өткізу АХҚО-ның қаржылық қызметтер 

тұтынушыларын қорғау бойынша IOSCO стандарттарын сақтайтындығын көрсетеді. 

«АХҚО комитеті үшін инвесторлар мен қаржылық қызметтерді тұтынушылардың 

құқықтарын қорғау бірінші кезектегі міндет болып табылады. Біз инвесторларды бағалы 

қағаздар нарығы ұсынатын тәуекелдер мен мүмкіндіктер туралы көбірек білуіне 

тырысамыз», - деді Мұхтар Бөбеев, АХҚО-ның қаржылық қызметтерді реттеу 

жөніндегі комитетінің бас директоры. 

Ағымдағы жылы Халықаралық инвесторлар апталығының іс-шаралары онлайн режимде 

өтті. Апталық аясында қарастырылған тақырыптар: қор нарықтары, тұтынушылар мен 

инвесторларды қорғау, қаржылық технологиялар, жасыл және исламдық қаржыландыру, 

құнды қағаздар құралдары. Онлайн-дәрістерді Қазақстанның 23 қаласы және 

әлемнің 10 елінен 3000 қатысушы тыңдады. «Қазіргі әлемде цифрландыру дәуірінде 

инвесторлар үшін көптеген инвестициялық мүмкіндіктер бар. Қазіргі кезде нарықта 

инвестициялау, түрлі инвестициялық өнімдерді және қаржылық қосымшаларды 

ұсынатын көптеген қаржылық фирмалар ұсынылған. Басқа жағынан, киберқауіпсіздікке 

байланысты тәуекелдер артып келеді. Біздің іс-шарамыздың мақсаттарының бірі 

инвестициялық өнімдерді қазіргі кезде және болашақта қаржылық әл-ауқатты 

қамтамасыз ету үшін қалай пайдалануға болатындығы, сондай-ақ бұл өнімдерді өзіңізге 

зиян келтірмей, керісінше, өз капиталыңызды арттыру үшін «цифрлық» әлемде осы 

өнімдерді қалай дұрыс пайдалану керектігі туралы әңгімелеу болды. Менің ойымша, біз 

бұл тапсырманы орындай алдық. Біздің іс-шараға әр түрлі аудитория: студенттер, 

кәсіпкерлер, блогерлер, журналистер, сондай-ақ мемлекеттік және жеке 

компаниялардың корпоративтік секторының жоғарғы және орта менеджерлері қатысты. 

Қазақстандағы үшінші Халықаралық инвесторлар апталығын қорытындылай келе, біз 

қазақстандықтар инвестиция тақырыбына барған сайын қызығушылық танытып келеді 

деп нақты айта аламыз. Ал біз, АХҚО реттеушісі ретінде, Қазақстанның жалпы халқының 

қаржылық және инвестициялық сауаттылығын арттыру жөніндегі жұмысымызды 

жалғастырмыз», - деп АХҚО-ның қаржылық қызметтерді реттеу жөніндегі комитеті 

Қаржылық реттеу департаментінің директоры Еркеғали Еденбаев апталық 

қорытындысы бойынша түсініктеме берді. 

Қазақстандағы Халықаралық инвесторлар апталығы туралы: 

2018-2019 жж. IOSCO қамқорлығымен Халықаралық инвесторлар апталығы офлайн 

дәрістер форматында өтті, оған 5000-нан астам қатысушылар Қазақстанның 7 қаласы: 

Петропавл, Ақтау, Ақтөбе, Қарағанды, Түркістан, Алматы, Нұр-Сұлтаннан қатысты. 

 

 

Анықтамалық ақпарат: 

 

АХҚО-ның қаржылық қызметтер көрсетуді реттеу жөніндегі комитеті (AFSA) – Астана 

халықаралық қаржы орталығында қаржылық қызметтерді және онымен байланысты қызметті 

реттеу мақсатында «Астана халықаралық қаржы орталығы туралы» Қазақстан Республикасының 

Конституциялық заңына сәйкес құрылған АХҚО-ның тәуелсіз реттеушісі. АХҚО ережелері қаржы 

компаниялары мен нарық институттарын лицензиялауды, тіркеуді, аккредиттеуді және 

қадағалауды қамтамасыз етеді.  

www.afsa.kz  

 

"Астана" халықаралық қаржы орталығы Қазақстан Республикасының Тұңғыш Президенті – 

Елбасы Нұрсұлтан Назарбаевтың бастамасымен "Бес институционалды реформаны іске асыру 

бойынша 100 нақты қадам" Ұлт жоспары аясында құрылды. 

2020 жылдың 2 шілдесінде АХҚО Басқару кеңесінің отырысы аясында Орталықтың 2025 жылға 

дейінгі даму стратегиясы қабылданды. 

Құжатқа сай, АХҚО Орталық Азия, Кавказ, ЕАЭО, Батыс Қытай, Моңғолия мен Шығыс Еуропа 

елдеріндегі алдыңғы қатарлы қаржы орталығы болып қалыптасу көзделген. 

АХҚО міндеті өңірдің ұзақмерзімді тұрақты дамуына ықпал ету. Мемлекет басшысы Қ. Тоқаев атап 

өткендей, «АХҚО өзінің теңдессіз мүмкіндіктерімен өңір елдерін байланыстырушы ерекше 

платформаға айнала алады».  

АХҚО-ның тұрақты дамуының стратегиялық бағыттары жабық циклді экономика, қаржы 

технологиясы мен «цифрлық қаржы орталықты» дамытуды қамтиды.  

www.aifc.kz  

Бағалы қағаздар жөніндегі комиссиялардың халықаралық ұйымы (IOSCO) – ұлттық 

реттеушілерді біріктіретін және бағалы қағаздар нарығын реттеудің әлемдік ереже шығарушы 

ұйымы ретінде танылған халықаралық қаржы ұйымы. IOSCO бағалы қағаздарды реттеудің 

халықаралық танылған стандарттарын әзірлейді, енгізеді және олардың орындалуына ықпал етеді. 

Ұйым G20 және Қаржылық тұрақтылық жөніндегі кеңеспен (FSB) жаһандық реттеуші реформа 

бойынша белсенді серіктес.  

www.iosco.org 

 

http://www.iosco.org/

